CONGREGATIO GENERALIS XLI1X
16 octobris 1963

Exc.mus P. D. PericLeEs Ferici, arch. tit. Samosatensis, secreta-
rius generalis Ss. Concilii:

Praesidet huic congregationi generali 49 em.mus ac rev.mus D.
card. Gregorius Petrus Agagianian.

Quidam Patres petierunt a Sanctissimo Domino facultatem cele-
brandi Missam, diebus scilicet congregationis generalis, sine acolytho,
sine clerico. Sanctissimus Dominus ita accepit hanc postulationem ut
Missa celebrari possit dummodo in ecclesia vel in loco, ubi Missa cele-
bratur, aliquis sit fidelis vel alius sacerdos celebrans.

Communico Patribus pium decessum exc.mi D. Dominici Vendola,
ep. Lucerini, pro quo recitabimus simul De profundis.

Em.mus P. D. EucENtUS card. TISSERANT: De profundis clamavi
ad te, Domine ... etc. (alternatim cum Patribus, cum versiculis et ora-
tione).

Moderator: Venerabiles Patres, aliqui Patres conciliares petierunt
adhuc loqui super cap. II de Ecclesia, non quidem nomine proprio sed
nomine aliquot aliorum Patrum. Fit proinde eis facultas loquendi ad
normam art. 57 § 6, ut heri nuntiatum fuit.

Propositio autem et suffragatio de quibusdam normis directivis, ut
pariter heri collegium moderatorum nuntium dedit, in aliam diem dif-
fertur.

Secretarius generalis: Leguntur igitur nomina Patrum qui, ut em.mus
moderator dixit, verbo uti petierunt adhuc circa cap. IT schematis de Ec-
clesia: exc.mi DD. loachim Ammann, ep. tit. Petnelissensis, Angelus
Jelmini, ep, adm. ap. Luganensis in Helvetia, Petrus Carretto, ep. vic. ap.
Raiaburiensis in Thailandia, Aloisius Henriquez, ep. aux. Caracensis in
Venezuela, Elias Zoghby, vic. patr. Melchitarum in Aegypto, Ioannes
Van Cauwelaert, ep. Inongoénsis in Congo, Vedastus Jacquier, ep. aux.
Algeriensis in Algeria, Thomas Holland, ep. coad. Portus Magni in

Anglia, Renatus Kérautret, ep. coad. Engolismensis in Gallia, Bernardi-
nus Echeverria, ep. Ambatens1s in Aequatore, Caesar Mosquera arch.
Guayaquilensis in Aequatore.

Interea prosequentur suffragationes, more solito, circa schema de
sacra Liturgia, cap. I1I1.

1
Exc.mus P. D. IOACHIM AMMANN

Episcopus tit. Petnelissensis

Em.me Praeses, in Christo Patres humillimi,

Pattes conciliares assensum pacne unanimum manifestaverunt ut
disceptatio de cap. II schematis de Ecclesia, in quo agitur etiam de ne-
cessitudinibus quae intercedunt inter Summum Pontificem et episco-
pos, finiretur.

Parcite mihi, venerabiles Patres, si in hoc contextu quaedam iam
non dicta mihi addenda videntur de aliqua institutione particulari guaze '
his necessitudinibus rite excolendis inservire deberet, Reapse tam de
ea pauca locutus est exc.mus patr. Gori, agens de momento Nuntiorum
et Delegatorum Apostolicorum.

Ne falso intelligar, haec praemitto:

1. Non sum alicuius conferentiae episcopalis membrum. Attamen
non pauci Patres conciliares mihi ipsorum assensum manifestaverunt.
Quinque eorum nomina secretariatui generali in scriptis tradidi...”

2. Non volo asserere aliquam thesim, sed potius ponere aliquam
quaestionem, secundum adagium quod toties in Africa audivi: « Kuuli-
za si kosa », i. €. « quaerere non est peccatum »,

3. Alienissimum a me est aliquod iudicium de personis ferre. Scio
quantae virtutis quantique meriti sint confratres in episcopatu, qui his
officiis funguntur. Loquar unice de institutione qua tali.

4. Quod autem anitnum mihi addit huiusmodi quaestionem in con-
textu cum cap. II huius schematis ponere est ipsum monitum Sanctis-
simi Patris nostri Pauli Papae VI, feliciter regnantis. Ipse in sua al-
locutione diei 29 septembris edixerat: « Vult Ecclesia in Christum
imaginem suam inquirere. Si quid umbrae... post hanc contemplationem
in vultu suo, in sua veste nuptiali animadverterit, quid sponte et stre-
nue ei est agendum? ». Et respondit ipse Summus Pontifex: « Ut li-
quet, nihil aliud spectet opus est, nisi se... corrigat, se ad congruentiam

referat cum divino archetypo suo ... ut Ecclesia vultum suum universo
mundo ostendere poterit ... necesse est ut fidelitas erga Christum planius
exploretur. Emendandae sunt labes quae humanitatis sunt infirmitatis ».

Minime utique praetereundum est aliud monitum Beatissimi Patris:
cavendum est, ne traditiones Ecclesiae transcindantur in iis quae sunt
potissima et venerabilia,

His praemissis, en ipsae quaestiones:

1. Pertinetne institutio Nuntiorum, Internuntiorum et Delegato-
rum Apostolicorum, quatenus sunt « repraesentantes diplomatici Sanctae
Sedis », ad illas traditiones « potissimas et venerabiles » quas transcin-
dere minime liceat?

Non paucis videtur illud institutum, prout imitatur instituta diplo-
matica potestatum saecularium, bodie potius pertinere ad illas « um-
bras », quae hominibus nostrae aetatis veram faciem Ecclesiae abscon-
dunt. Tllud institutum « repraesentantium diplomaticorum » in plurimo-
rum oculis reddit Ecclesiam Christi similem potestatibus saecularibus,
et nonobstantibus declarationibus contrariis, permuitos (etiam christifi-
deles) facit credere Fcclesiam catholicam esse partem in uno alterove
campo disceptationum politicarum et socialium.

2. Nonne quaerere oportet, uttum advenerit tempus transferendi
munera ecclesiastica-religiosa illorum « repraesentantium diplomatico-
rum » ad patriarchas, primates, episcopos, vel ad illos viros quos singu-
lae conferentiae episcopales ad hoc elegerint?

Huiusmodi virl cognoscerent multo intimius traditiones, culturam,
linguam, mentem singularium regionum, et melius Romae — in ipso
centro ac corde fofius’® Beclesiae — de conditionibus proprii territorii
referre possent. Et minime negatur res vere extraordinarias posse requi-
rere media extraordinaria. Quod autem pertinet ad tractandas illas mzul-
tas* quaestiones, quibus Ecclesia cum rebus saecularibus multifariam
nectitur, hierarchia localis seu territorialis talia munera utilius commit-
tere posset egregiis, nempe viris peritis ex laicatu, i. e. confessoribus,
sed non necessario pontificibus.

3. Cogimurne ulla auctoritate biblica vel theologica (aut experien-
tia), ut putemus maiorem fiduciam ponendam esse in formatione recepta
in schola diplomatica, quam in episcopis, quos Spiritus Sanctus posuit
regere Ecclesiam Dei?

Si quae conclusio proponenda est, dicendum erit, supradictas insti-
tutiones, quae sine ullo dubio suo tempore meritoriae fuerunt et quae
propterea respectum et gratitudinem merentur, funditus esse reconside-
randas ac corrigendas..’

Interrogavi. Gratias!

In textu scripto tradito: ' nempe de collegio episcoporum qui sunt « re-

praesentantes diplomatici S. Sedis », quod collegium. * (loquor et quidem ad
exonerandam conscientiam). ¥ deest. 4 deest. 5 (et, quantum necesse
est, reponendas in illa receptacula, ubi acta historica et venerabiles reliquise con-
servantur).

2
Exc.mus P. D. PETRUS CARRETTO

Episcopus tit. Zenobiensis, vic. ap. Raiaburiensis

Venerabiles Patres,

Liceat nobis, episcopis Thailandiae et Laos, haec paucissima dicere
de its quae cap. 11, par. 15 de diaconis dicuntur.

Iis omnibus' toto corde assentio, nam fere universall experientia
constat in Ecclesia catholica, praesertim in locis missionum, sacerdotes
non sufficere, nedum ad septa FEcclesiae dilatanda, sed nequidem ad
fideles servandos iam in Ecclesiam receptos. Cum vero hae temporum
conditiones non cito meliores evasurae praevideantur, institutio alicuius
ministerii, quod apte diaconatus vocabulo venire potest, utilis et immo
necessaria videtur.

In hac restauratione diaconatus wvel alicuius wministerii,' quaestio-
nem de caelibatu facere inutile videtur. Diaconatum cum caelibatu qui
est praeparatio ad sacerdotium iam habemus, sed non solvit problema
carentiae operariorum evangelicorum, Operariis evangelicis indigemus
in adiutorium sacerdotum, Illos quaerere debemus inter coniugatos.
Haec spes nostra, haec multiplicatio prodigiosa virium christianarum
ad regnum Patris extendendum.

Hodie, e. g°, in Laos iam habemus viros optimos qui se conferunt
quo sacerdos non potest ire; baptizant, matrimoniis adsistunt, etiam
de conditionibus in matrimoniis disparitatis cultus diiudicant, Sacras
Species afferunt, die dominico coetum coadunant, et preces in communi
dirigunt. Nonnulli ex eis, vere Stephani vel Laurentii, vitam suam pro
Christo dederunt; non pauci nunc in carcere degunt, Quod hi laici, cum
minitna praeparatione, tempore belli et persecutionis faciunt, melius
facient tempore pacis — et belli * — eo magis si gratia diaconatus cor-
roborentut.

Ut autem huius ministerii institutio, cuius munera praecipua optime
pag. 26, linn, 28-33 delineata habentur, vere utilis et efficax evadat, haec
breviter suggerenda censemus:

1. Quinam apti ministri? Sat facile est ubique in christianis com-

munitatibus inveniri viros omni laude dignos, aetate provecta, sancti-
tate vitae coniugalis christianae elucentes, qui, spiritn apostolatus moti,
aptos ministros futuros esse spem dent.

2. Optandum tamen ut ii tantum inter hos deligantur qui oecono-
mica, ut aiunt, independentia gaudent, ita ut habeatur puritas intentionis
in ministerio, et Ecclesia ipsa eorum sustentationis onere non grave-
tur. Hoc facto excluditur necessitas beneficiorum, quin fas non sit com-
munitati casibus peculiaribus, ab episcopo definiendis, aliquomodo sub-
venire.

3. Analogice ad ea quae S. Paulus habet (1 Tin., 5, 9 ss.; ad Titum ),
haec, praeterea, statuenda videntur:

a) diaconi sint actatis provectae, e. g. quadragesimum egerint
annum;

b) sinceritate christianae vitac omnibus praeluceant;

) zeli et apostolatus exempla protulerint,

4. Quae omnia complenda erunt adaequata praeparatione proxima
spirituali, liturgica et doctrinali secundum quod diversa locorum neces-
sitates ferant.

5. Tandem, quod non parvi videtur momenti, statuendum non dati
transitus a ministerio diaconatus ad ordinem presbyteratus, saltem vita
coniugali durante.

His conditionibus sacer presbyteratus ordo sua dignitate et caeli-
batus praerogativa semper effulgebit ac bene a secundario diaconatus
ministerio distinguetur.

Haec diximus quaedam in genere suggerendo de diaconatu, cuius
naturam et gradum specificum in hierarchia pressius determinandum
Ecclesiae relinquimus. Gratias!

In textu scripto tradito: ' Episcopus missionarius abhinc duodecim annos,
in locis missionum adlaborans abhine triginta quinque annos, nomine personali
et aliorum aliquot episcoporum Thailandiae et Laos, quorum nomina in calce
veniunt, iis quae cap. II, par. 15 de diaconis dicuntur. ? deest. ? deest.
# deest. 5 Tit. 1, 5s.

[Subsignaverunt etiam:] Berti Leonello OMI; E. Loosdregt OMI, vic. ap.
Vientiane; Cl. Bayet, vic. ap. Ubon in Tailandia; G. Mongeau OMI, Cotabaten-
sis P. N.

Animadversiones additae:

Adhuc mihi liceat haec addere. Quac nuper dixi, valde melius et efficaciter
dixissem lingua mea italica in gua natus sum. Et utinam hic esset tantum casus
meus! Quotidie audisur: « Tempus terimus! optima a Patribus (post laboriosis-
simam praeparationem) dicuntur, sed quis ea intelligit? ». Humiliter peto, etiam
minimus in collegio successorum apostolorum, ut suffragium feratur de his propo-
sittonibus:

39

1. An melius sit nos plene intelligere omnia quae dicuntur medio traductio-
nis simultaneae?

2. An convenienter Patres suum nomen, cognomen, nomen dioecesis, lin-
guae quas noscunt, super pectus gerant ut inter nos dignoscamus? '

Veniam peto et paratus sum paenitentiam agete pro audacitate.

Moderator: Exc.mus secretarius generalis nunc leget emendationem
citca schema de sacra Liturgia.

Secretarius generalis: Emendatio quinta: pag. 181, linn, 15-17 (quae
respondent pag. 23, n. 72, partis alterae) ... [¢f. pag. 5491.

3

Exc.mus P. D. ALOISIUS EDUARDUS HENRIQUEZ JIMENEZ
Episcopus tit. Lamdiensis, aux. Caracensis

Venerabiles Patres, Observatores, Auditores,

Loguor nomine episcoporum conferentiae episcopalis de Venezuela.

Fide tenemur, et iam edocti sumus a prioribus Conciliis,' institutione
divina structuram essentialem Ecclesiae Christi et Petrinam et aposto-
licam simul esse. Omnis enim potestas in Ecclesia a Christo tamquam
ab unico fonte oritur; ab ipso tamen, per Petrum nempe eiusque suc-
cessores ac per apostolos ac eorum successores episcopos, ad Ecclesiam
dimanat eamque fecundat, ipsam in unitate fidei ac communionis con-
servando.

Attamen, in Concilio Vaticano II hanc doctrinam enucleando nos
ultra progredi debemus, ut adhuc obscura clarius elucescant et cognita
« ea ratione pervestigentur et exponantur, quam tempora postulant
nostra ».

Ideoque sive de sacramentalitate episcopatus, sive de eius collegia-
litate, et praecipue de munere episcopatus ac eius relatione cum capite
corporis episcoporum, Romano Pontifice.

Certe enim non pauca sub umbra remanent. Sic adhuc non satis
clarescit quomodo potestas ordinaria, immediata, universalis et episco-
palis Romani Pontificis cum potestate et ipsa immediata et ordinaria epi-
scoporum in suis propriis dioecesibus componi possit. Nam si ad praxim
vel ad sententias aliquorum theologorum ac fere omnium canonistatum,
vel etiam ad ius canonicum prout nunc stat, attendimus, non clare appa-
ret quomodo episcopi non sint mere vicarii Romani Pontificis si ipsa
eorum potestas non vi sacramenti sed immediate a Romano Pontifice

donetur; ac proinde non immediate ab unico fonte Christo, sed a Pe-
trina scaturigine dimanet. Et si praxim aliquam meminisse iuvat, parum
patet quomodo potestas immediata et ordinaria pascendi episcoporum
conveniat cum praesentia obligatoria delegati Sanctae Sedis in aliqui-
bus conferentiis episcopalibus, et cum praevia et necessaria recognhitione
actorum et decretorum antequam singuli episcopi in propriis dioecesi-
bus ea applicare possint.

Proinde in hoc Concilio non tantum repetere debemus ea gquae
iam firmiter tenemus et quae antea definita sunt; sed obscuriora cla-
rescendo ultra progredi in doctrinae expositione, cum docirina fun-
damentum sit omnis verae et efficacis actionis pastoralis.

Sic proponimus:

1. Ut clare et aperte definialur sacramentalitas episcopatus.

Sic ponetur fundamentum sacramentale et non mere iuridicum to-
tius structuraec Ecclesiae eiusque hierarchize, nempe in baptismo et in
sactamento Ordinis. Rationes scriptas, tradimus secretariae

En emendatio guam proponimus: duabus prioribus paragraphis im-
mutatis, sic a lin. 16 emendamus’: « Immo quia ex traditione, quae
praesertim liturgicis ritibus et FEcclesiae tum orientis tum occidentis
usu declaratur, perspicuum est manuum impositione et verbis episco-
palis consecrationis episcopum ordinatum charactere sacramentali ornari
ac ipsi Spiritus Sancti gratiam conferri; Sancta Synodus declarat atque
definit episcopatum esse vere et proprie gradum supremum sacramenti
Ordinis, ac proinde episcopos etiam vi sacramenti presbyteris esse su-
periores ita ut ipsos denuo nunquam simplices sacerdotes vel laicos
fieri posse ».

Sequentia a linn. 26 usque ad 37 supprimantur. Eorum loco pona-
tur emendatio episcoporum Galliae occidentalis, sic tamen immutata:
« Episcopus vi sacramenti potestatem sui Ordinis accipit nempe capaci-
tatem spiritualem ad munus apostolicum “ pascendi gregem Dei ” ..%
ad exercitium tamen validum potestatis iurisdictionis in Ecclesia parti-
culari requiritur missio canonica a Romano Pontifice expresse vel tacite
collata, ac in communione collegii episcoporum et in primis Romani Pon-
tificis, cui competit plenitudo potestatis, perfici debet ».

Sic plena luce patescit structuram ipsam Ecclesiae visibilis non
mere iuridicam sed sacramentalem esse. Sicut Ecclesia ut populus Dei
sacramentaliter baptismo constituitur, sic etiam in structura sua hierar-
chica per sacramentum Ordinis; nempe consecratione episcopo confertur
potestas sanctificandi simul et docendi ac gubernandi; sed exercitium
validum potestatis docendi ac gubernandi, quae subditos requirit, non-
nisi missione canonica a Romano Pontifice accepta, haberi potest.

Nec dicatur ante consecrationem, vi nominationis Romani Pontificis,
electum jurisdictionem exetcere posse. Nam haec habetur 2) conditionata
voluntati consecrationem recipiendi; &) ante consecrationem iurisdictio
exerceri ut potestas vicaria potestatis supremae Romani Pontificis, post
vero consecrationem vi propria, vi capacitatis spiritualis sacramento re-
ceptae, quae cum missione canonica a Summo Pontifice collata ad actum,
nempe ad exercitium validum, perducitur,

2. De collegialitate.

Contra collegialitatem multae difficultates oriri videntur ex mis-
sione nimis iuridica corporis episcopalis, quae tamen dissipari possunt
si corpus episcoporum, sicut et Ecclesiam, organice et tantum theologice
consideremus.” Tis quae dicuntur in schemate® de collegialitate et epi-
scoporum muneribus ac eorum relationibus cum Romano Pontifice, in
genere, assentimur; nam progressus doctrinalis, quamvis timidus, in
ipsis invenitur.

Attamen, cum Patribus Brasiliae consentientes, nimiam insistentiam
in affirmando primatum Summi Pontificis, vicies et simul in hoc capite,
invenimus. Videretur timor esse laedendi primatum affirmatione iurium
episcopatus. Successores apostolorum Petri successorem amamus eique
submittimur; namque aperte profitemur ipsum institutione divina caput
nostri corporis episcopalis, vinculum nostrae communionis et firmamen-
tum fidei nostrae esse constitutum.

2) Item petimus, ut in n. 21, doctrina de munere regendi episco-
porum, eiusque communione cum Romano Pontifice ita aperte propo-
natur, ut clare appareat paragraphum primam esse vere doctrinalem, et
non tantum pareneticam aut pastoralem, ut paragraphus secunda, eam-
que ut rei cardinem proponi; sic . « Docet Sancta Synodus hanc pote-
statem quae, nomine Christi, personaliter funguntur, esse propriam,
ordinariam, et immediatam, licet eius exercitium, intuitu utilitatis Ec-
clesiae vel fidelium, certis limitibus, ultimatim a Summo Pontifice regi
ac circumscribi possit ».

Nam, ut pro nunc in schemate stat: « licet a supremo Ecclesiae regi-
mine exercitium eiusdem ultimatim regatur », difficile intelligeretur quo-
modo episcopi in suo munere regendi « vicarii Romanorum Pontificurn
putandi non sint », atque ipsorum potestas non elidatur, sed asseratur,
roboretur ac vindicetur.

3. De presbyteris et diaconis.

.... Toto corde assentimur iis quae dicuntur de diaconatu, nempe
ut exerceri possit tamquam proprius et permanens gradus hierarchiae,
Nullam portam clausam, sed apertam necessitatibus Ecclesiae, relinquere
volumus.

Attamen, levem emendationem textus proponimus. Loco « Ubi Ec-
clesia id pro necessitate curae animarum ... expedire censuerit », pona-
tur « ubi Apostolica Sedes, proponentibus Ordinariis locorum, id pro
utilitate curae animarum ... expedire censuerit ».

Quoad caelibatum, si coniugati « sobrii, pudici, prudentes, sani in
fide, in dilectione, in patientia » .. et in apostolatu bene probati ad
diaconatum ascendere desiderant, ipsis aditum claudere non oportet.

Alige emendationes minoris momenti scripto mittimus secretariae.”
Dixi. Gratias!

In textu scripto tradito: ' Fide firmiter tenemus ut fam a prioribus. Conci-
liis definitum:

1. Episcopatum esse institutionis divinae (episcopos « positos a Spiritu Sancto
regere Eeclesiam Dei » (Trid. sess. XXIIT - D. 960).

2) Episcopos successores apostolorum esse (Trid., #b.), qui « tanquam veri
pastores assignatos sibi greges singuli singulos pascunt et regunt » (Vat. 1, Pastor
Aeternus, D. 1828).

3. Greges pascere et regere « potestate ordinaria et immediata » (i8.).

4, Etiam firmiter credimus ac tenemus « Romanum Pontificem habere ple-
nam ac supremam, ordinariam et immediatam potestatem iurisdictionis in uni-
versam Ecclesiam sive in omnes et singulas Ecclesias sive in omnes et singulos
pastores et {ideles, tam in rebus fidei et morum quam In his quae ad regimen
et disciplinam Ecclesiae pertinent (Vat. I, 5.).

5. Vaticanum T etiam aperte docuit hanc suptemam et immediatam potesta-
tem Romani Pontificis non officere ordinariae et immediatae potestati episcopo-
rum in suos greges. Proinde edocti sumus, 2 Nam omnes firmiter tenemus:

1. In consecratione episcopali, quae manuum impositione et verbis consecra-
toriis perficitur, munus recipi quo participes efficimur Summi Sacerdotii Christi,
et in Ecclesia Dei pastores ac poniifices constituimur.

2. Ttem credimus, a Concilio Tridentino edocti (sess. XXIII), in ipsa conse-
cratione recipi potestatem, cum presbyteris non communem, ordinandi (episco-
pos, preshyteros et diaconos) et confirmandi (can. 7, ). 967); et ipsam accipi ut
effectum indelebilem, qui « nec deleri nec auferri potest », sed semper valide
exerceri, etiam si episcopus in schisma vel haeresim lapsus aut excommunicatus sit.

3. Ttem credimus cum potestate indelebili recipi gratiam Spiritus Sancti
{Conc. Trid., éb. can. 4, D. 964) ad ipsam potestatem fructuose exercendam.

4, A Concilio Florentino ac Tridentino edocemur characterem sacramentalem
esse « spitituale quoddam sighum a ceteris distinctivum... in anima indelebile »
(D, 965), unde sacramenta quae characterem imprimunt iterari nunquam posse
(Trid. sess. VII, can. 9; D. 852). Valida consecratio episcopalis, etiam in schismate
vel haeresi recepta, nunquam iterari potest.

5. Scimus denique, decem primis saeculis Ecclesize, non presbyteros ad epi-
scopatum assumptos fuisse, qui simul cum episcopatu et potestatem consectandi
Eucharistiam ac remittendi peccata receperunt; immo et adsunt formulae conse-
cratoriae pro non presbyteris ad episcopatum assumptis.

6. Denique tenemus constitutionem Pii Papae XII Sacramentum Ordinis omne

dubium circa materiam et formam consecrationis episcopalis abstulisse. *n 14
de sacramentalitate episcopatus proponenda: « Dominus Iesus, Pastor Aeternus et
episcopus animarum nostrarum (1 Pefr, 2, 25), potestatem authentice docendi
et gubernandi in Ecclesia ita instituit, ut arcto vinculo coniungeretur potestati
sanctificandi quae in sacramento Ordinis confertur. Ita episcopalis consecratio,
procul dubio, ad sacramentum Ordinis pertinet atque plenitudinem confert sacer-
dotii. Episcopatus enim et voce sanctorum Patrum et liturgica Ecclesiae consue-
tudine summum sacerdotium, sacri ministetii summa nuncupatut. 4 (1 Perr.
3, 2), 3 deest, ¢ deest. T pag. 31, linn, 9 ss., post citationem lucanam,
sic emendetur. ¥ 1. N. 15 ut ultimus, nempe 21, ponatur, postquam doctrina
tota de episcopatu tradita fuisset. 2, * (Tit. 2, 2). 0 4 Alige emenda-
tiones minoris momenti.

Ad n. 11, pag. 23: deleantur, ne quid nimis, ea quae in linn. 9-10 nunc
exstant; lin, 21, post « infallibili magistetio » addatur: « haec sancta Synodus
suam facit... »; lin. 24 omittatur « coryphaeo ».

Ad n. 12, pag. 24: linn. 4-5: loco « eosque sanctificarent et regerent », po-
natur « eosque sanctificarent et pascerent »; lin. 6: loco «sub tutela ipsius Do-
mini » ponatur: «cum assistentia ipsius Domini ». Ut evitetur verbum ius ni-
mis redolens.

Ad n. 15, pag. 26: linn. 2-3 omittatur « in quos gratiam de suae paternae ple-
nitudinis transfundunt », Nam reapse non episcopi, sed Christus de sua plenitu-
dine gratiam nobis transfundit.

Ad n. 16, pag. 27: lin. 2: loco « S. Petrus et alii apostoli » ponatur « S. Pe-
trus ceterique apostoli ». Nam et Petrus apostolus est; linn. 9-11: omittantur
« collegium autem seu corpus episcoporum auctoritatem non habet nisi simul
cum Romano Pontifice, successore Petri, ut capite ejus intelligatur ». Nam statim
eadem, in paragrapho sequenti, latius repetuntur; linn, 28-39: ordo invertatur, ut
ptimum de collegii episcoporum potestate ordinaria dicatur, postea de eiusdem
in Concilio potestate extraordinaria.

Ad n. 18, pag. 29, lin. 13, omittatur « seu diaconia ».

Ad n. 18, pag. 30, linn. 3-10: omitiantur, quia mera est repetitio definitionis
dogmaticae Concilii Vaticani I de infallibilitate Romani Pontificis. Hinc redun-
dari videtur; linn. 23-29; omittantur. Rationes non videntur ut hic repetantur
ea quae iam abunde scimus de magisterio ordinaric Romani Pontificis cum non
ex cathedra loquitur.

Ad n. 21, pag. 31, lin. 18, omittantur: « ut docuit Concilium Vaticanum T ».

(Subsignaverunt etiam:] J. Humbettus card. Quintero, arch. Caracensis;
Petrus Paulus Tenreiro, ep. Guanarensis; Felicianus Gonzales, ep. Maracayensis;
Joseph Pulide M., arch. tit. Cyrrhensis, coad. Emeritensis; Alejandro Fernandez;
M. Salas, ob. de Calabozo; Crispulo, ob. de Barquisimeto; Miguel Aurrecoechea;
Angel Perez C., ob. de Barcelona; Ioseph Leo, ep. Truxillensis; Ioannes Ioseph
Bernal, arch. Bolivarensis; José Ali Lebriin, ob. de Valencia; Francisco José
Tturtiza, ob. de Coro; Chrysanthus Mata Cova, ep. Cumanensis; A. Ramirez S.,
ob. Maturin; Luis E. Henriquez, aux. de Caracas

4

Exc.mus P. D. ELIAS ZOGHBY
Archiepiscopus tit. Nubiensis

Venerabiles Patres conciliares,

Haec interventio, heri remissa, hodie proponitur quia vox otientis,
ut mibi dixerunt plures, non sufficienter audita est in hac aula. Sed hoc
facio brevius quam in primo textu, secretariatui transmittendo,

Schema generale de Ecclesia forsitan utilius omnibus fuisset, si ad
traditiones utriusque Ecclesiae, tum occidentalis tum orientalis, qua-
rum ecclesiologiae complementariae sunt, ex aequo extenderetur. Di-
tissimum est enim patrimonium Ecclesiae orientalis, ac maiorem partem
constituit patrimonii totius Ecclesiae. Istae duae partes Ecclesiae, oriens
nempe et occidens, sat in pace vixerunt per primum millennarium, cum
propria constitutione, propria disciplina, propria theologia, propriis usi-
bus, linguis, indole et spiritualitate. Status separationis est status ab-
normalis in Ecclesia.

Bonum esset si paragraphus quaedam de Eecclesiis particularibus,
tum latina tum orientalibus, hic adfuisset. Ego textum huius proposi-
tionis secretariatuj tradam,

Ad doctrinam primatus romani, v. g., quod attinet, Ecclesiae orien-
tales nunquam hunc adesse negaverunt, neque illum principium catholi-
citatis fuisse; sed, de facto post tot saecula separationis adeo est evoluta
in sensu unilaterali apud catholicos haec doctrina, ut a fratribus ortho-
doxis vix hodie recognosci possit. Primatum olim raro exercebat Ec-
clesia Romana, tum super cunctas Ecclesias locales orientales, tum su-
per illas Ecclesias maiores quandoque vere apostolicas sive patriarcha-
les, quae tempore immemoriali principatum super vicinas exercebant, et
quae, adhuc nunc iz Oriente,” fundant structuram ecclesialem. Quae ul-
tima consideratio maximi momenti est et necessaria, ad ..." dialogum cum
Ecclesiis orientalibus a nobis separatis.

Propterea, sub forma hodierna, etiam in nostro schemate insinuata,
doctrina primatus, quae in multis paragraphis nimis diffusa est, modo
nimis unilaterali proponitur, ita ut quasi inacceptabilis reddatur pro or-
thodoxis. Praebet enim aspectum theologicum ab occidente solo, sine
concursu traditionis orientalis, elaboratum.

Quae utigue tales proportiones inadaequatas respectu ad episcopa-
tum impedisset haberi orientalis traditio si fuisset cum occidentali con-
tuncta. Et illud maxime dicendum est in nostro tempore, quo oecume-

nismus grassatut, et conatus catholicorum versus unitatem, ab omnibus,
hodie, serio considerantur. Magnam responsabilitatem habemus, ut Pa-
tres conciliares Vaticani 11, Vaticanum | non inflare sed complere.

Illud tribus animadversionibus illustrabo:

1. Quotiescumque in schemate agitur de auctoritate episcoporum,
haec subordinari dicitur potestati Romani Pontificis. Quae affirmatio ni-
mis repetita mox taedet, ac suggerit potestatem illius Pontificis nihil
aliud esse guam ' limitationem quamdam potestatis episcopalis. Quod
est falsum?

Iamvero primatus Petri in eius successoribus donum eximium est Ec-
clesiae collatum, quod ad statum iugi violenter impositi numquam reduci
potest. Romani Pontificis auctoritas non est ad potestatem episcoporum
restringendam, sed ad eam tuendam et sustentandam...

Sufficiat ergo semel pro omnibus affirmare dependentiam corporis
episcopalis relate ad papam, quin incessanter eadem affirmatio iteretur.
Attendamus hic ad monitum ipsius Petri: « Sobrii estote et vigilate ».
Vigilate, utique, propter fratres separatos.” Secus, curnam logice non
recurreretur semper ad Christum, Summum Pastorem? toties quoties,
non recurreretur semzper  ad Christum, Summum Pastorem, a quo tam-
quam a fonte, potestatem et sacerdotium accipiunt et Romanus Pontifex
et alii episcopi? Iuxta verba S. Augustini, Paulum citantis: « Funda-
mentum aliud nemo potest ponere, ac id quod positum est, lesus Chri-
stus ..."" super quod fundamentum etiam ipse aedificatus est Petrus » ...".
Sicut auctoritas Petri, ita auctoritas Romani Pontificis non intelligitur
neque explicatur nisi relate ad collegium cui praesidet.”

De cetero, auctores schematis, obsessione quadam circa primatum,
neglexisse videntur aliquantulum punctum essentiale. Etenim, doctrina
de Christo sacerdote non satis enuntiatur in hoc capite, nechon de sacra-
mentis ab ipso defluentibus et a Spiritu Sancto profusis, praesertim de
Eucharistia, quae est vinculum unitatis in quacumque et in tota Ecclesia.

2. Saepe enuntiatur ergo exercitium potestatis episcopalis et colle-
gialis, sub dependentia a Romano Pontifice. Estne alia veritas enun-
tianda et in schemate magis inserenda ut iuste res se habeant, nempe
auctoritatem Romani Pontificis non esse rem absolutam, isolatam, in-
dependentem ab existentia collegii episcoporum? Sicut auctoritas Petri,
ita auctoritas Romani Pontificis non intelligitur neque explicatur nisi re-
late ad collegium cui praesidet, quod sub eius primatu responsabilitatem
totius Ecclesiae vere et efficaciter assumit. Quae mutua interdependentia
capitis collegii et collegii ipsius non solum veritati conformis est, sed
necessaria apparet ad quemcumque dialogum cum Orthodoxis insti-
tuendum.,.” :

Tandem, antequam concludam, quantum ad collegialitatem episco-
porum, de qua hic multum dixerunt Patres, miror etiam tot inter vos
dubitare, dum manifestum sit, ex primis saeculis vitae Ecclesiae, hanc
validam fuisse et deinceps usque in hodiernum diem in orientalibus
Ecclesiis semper remansisse. Ftenim, in regimine patriarchali, maximum
est munus synodi, ita quidem ut praecipuae decisiones numquam extra
synodum vel sine synodo habeantur. Insuper, metropolitae et postea
patriarchae, conscii obligationis unitatem inter Ecclesias servandi, inter
se litteras synodales mandare consueverunt, ut ad solutiones communes
devenirent. Quod faciendo, traditionem apostolicam continuari sibi per-
suasum habebant, E¢ hanc traditionem continuari conditio sine qua non
est cuiuscumaque spei unionis.” Gratias. Dixi.

In textu scripto tradito: ' deest, ? Jeest. ¥ quemcumque, * nisi.

*> quod praesertim pag. 27, lin. 9, rudius apparet. ® sicut in familia potestas
patris auctoritatem matris confirmat ac sustentat, et nullo modo minuit, etsi ad
matrem et pueros extendatur. 7 deest. 8 deest. ® deest. (1 Cor.
3, 11). ' (In Io. tract. 124, 5). 2 deest. 13 3, Liceat mihi subnotare
par. 16, pag. 27, lin. 4, in qua opponuntur « Successor Petri Romanus Pontifex
et episcopi successores apostolorum ». Romanus Pontifex, successor Petri, etiam
apostolorum successor est, utpote ipsemet episcopus, sicut ceteti episcopi, suc-
cessores apostolorum, guodammodo successotes Petri sunt, in quantum Petrus
apostolus est. Ergo emendationem sequentem propono: « Romanus Pontifex, suc-
cessor Petri ut capitis, et alii episcopi successores apostolorum ». Tendentia iam
pluries in Concilio enuntiata, Romanum Pontificem separandi a collegio episcopo-
rum nocere videtur plus quam adiuvare. Hoc faciendo, maximum donum, maxi-
mamque gratiam in Romano Pontifice, id est gratiam episcopalem, aliquomado
obliteramus. Maxima enim gratia quam Petrus accepit a Christo fuit efus electio
ut sit apostolus et membrum collegii apostolici, in quo munus ceteros confirmandi
non est nisi quoddam particvlare superadditum super eminentem vocationem apo-
stolicam proprie dictam.

Unde successor eius, scil. Romanus Pontifex, ante omnia est episcopus; quae
gratia episcopalis, etiam post electionem ad Summum Pontificatum, praecipua re-
manet pro vita. Ex munere confirmandi fratres, Romanus Pontifex de collegio
episcoporum non evanescit, neque fit universalis episcopus, in illo sensu quo
substitueretur ceteris, uti optime declaraverunt Germaniae episcopi ad Bismarck,
a. 1875, in epistola a Pio IX solemniter approbata, quae epistola utilissime reco-
leretur in schemate.

Etenim, [uxta traditionem, non directe ad supremum Pontificatum a Conclavo
Papa eligitur, sed ad sedem episcopalem Romae, quae Petri fuit. In sede Petri
electus, ipso facto Petro in primatum succedit. Propterea electores Romani Pon-
tificis, cuiuscumque fuerint nationis, sunt titulares ecclesiarum urbis Romae vel
suburbicarum sedium. Qua de causa, grati sumus valde erga Papam nostrum Pau-
Ium VI, qui, uti iam fecerat praedecessor eius Ioannes XXIII, sanctae memoriae,
hanc romanam sedem ut suam et propriam tam solemniter declaravit in initio

huius sessionis: « Putpuratorum, aiebat, Patrum collegium... ad romanam episco-
palem sedem atque adeo ad Summum universae Ecclesiae Pontificatum me eligere
voluisse ». Temporibus praecedentibus, haec veritas iam satis obnubilata erat in
mente fidelinm. 4 deest.

Animadversiones additae:

De Ecclesiis particularibus.

(Suggestio inserenda loco propitiori in schemate de Ecclesia).

Divina dispositione factum est ut singulae ab apostolis eorumque successori-
bus variis in locis institutae Ecclesiae decursu temporum in plures coaluerunt coetus
hierarchia iunctos, qui, salva fidei unitate, certis differebant et differunt proprie-
tatibus, sive in constitutione et disciplina sive in theologia, liturgia, usibus, lingua,
indole spiritualique patrimonio. Quae FEcclesiatum particularium varietas nedum
unitati Ecclesiae Christi noceat, eius potius catholicitatem demonstrat. Quare
haec sacrosancta synodus, priorum sequens exempla et documenta confirmans,
sicut agnoscit omnia fura Ecclesize latinae, quae a Sede romana romanoque pon-
tifice specialiter proveniunt, ita iura Ecclesiatum orientalium omnium, ex anti-
quis legibus et Conciliis provenientia, iterum proclamat. Quod Patres Coneilii
Florentini, ratione unionis tum promulgatae ita enuntiaverunt, incipientes serie
otdinata patriarcharum istarum Ecclesiarum: « Renovantes insuper ordinem tra-
ditum in canonibus ceterorum venerabilium patriarcharum — praeter romanum
pontificem — ut patriarcha constantinopolitanus secundus sit post sanctissimum
romanum pontificem, tertius vero alexandrinus, quartus antiochenus, et guintus
hierosolymitanus, salvis videlicet omnibus iuribus et privilegiis ». Qui ordo reti-
nendus est pro tempore quo unio tam desiderata ad effectum ducatur. Privilegia
et iura, de quibus quaestio est, certe non intelligantur de illis quae respiciunt pa-
triarchas latinos eorumdque sedium quae tempore cruciatarum creata sunt, et de
quibus agebatur in Concilio Lateranensi IV, sed ea quae ipsis sedibus orientalibus
proprie dictis, a temporibus antiquioribus recognitz sunt a Conciliis oecumenicis.
Haec omnia Sacrosancta haec Synodus, agnoscit et sancte et integre declarat esse
conservandas, tuendas atque fovendas.

Moderator: Legatur nunc emendatio de schemate de sacra Liturgia.

Secretarius gemeralis: Emendatio sexta: ad art. 60: pag. 181,
linn. 25-26 (quae respondet pag. 23, n. 60) ... [cf. pag. 549].

Ut suffragium rite et recte feratur, opportunum est ut Patres con-
ferant pag. 16, i. e. quod Patres commissionis voluerunt adnotare circa
hanc emendationem: pag. 16, ubi dicitur: « Emendatio votanda sexta:
Ex desideric plutimorum Patrum commissio proponit suppressionem
huius articuli circa iterationem Unctionis sacrae in diuturna infirmitate,
ne Concilium intret in quaestiones disputatas ». Gratias!

5
Exc.mus P. D. VEDASTUS M. JACQUIER

Episcopus tit. Sufasaritanus, aux. Algeriensis

Venerabiles Patres, Observatores et Auditores,

Loquor nomine episcoporum Africae septemtrionalis, de aspectu spi-
rituali collegialitatis episcopalis.

Textus schematis nn. 16 et 17 de collegialitate episcopatus in lucem
ponit aspectum juridicum huius collegialitatis. Sed non sufficienter ex-
ponit aspectum spiritualem.

Sicut in Ecclesia est elementum visibile et elementum invisibile, ita
ratio collegialitatis duplex elementum essentialiter includit:

FElementum externum est unitas regiminis. Sine auctoritate suc-
cessoris Petri collegium episcoporum non datur, ut plures Patres di-
xerunt.

Elementum internum est unio per eamdem fidem et per eamdem
caritatem, sicut Pius XI scripsit in Encyclica Ecclesiam Dei...!

1. Unionem in fide seu in veritate Christus Dominus a Patre postu-
lavit pro apostolis et eorum successoribus: « Sanctifica eos in verita-
te » ... Quae unitas vitalis est, profunda est, parens inter episcopos,
ut ait Tertullianus, « consanguinitatem doctrinae » ... Secundum ipsum
Tertullianum haec consanguinitas doctrinae est fundamentum aposto-
licitatis pro Fecclesiis post apostolos fundatis.

2. Christus a Patre postulavit etiam pro apostolis unionem carita-
tis: « Ut sint unum sicut et nos »..."

Apostolos in prima eorum missione binos ante se Dominus misit,
significans evangelizationem, quae est manifestatio amoris divini, non-
nisi per amorem inter evangelistas fieri posse.

S. Ioannes, in tertia sua epistola, increpat Diotrephen, qui « amans
primatum gerere » ipsum apostolum non recipiebat, neque « fratres »
eius et « cos qui suscipiebant » prohibebat et de ecclesia eiciebat...’

S. Ignatius ad Polycarpum haec aiebat: « Unitatis curam habe, qua
nihil melius »...°

Praeclarum exemplum huius caritatis episcopalis praebet S. Opta-
tus Milevitanus, qui ad Parmenianum episcopum donatistam haec scri-
bebat, loquens de episcopis donatistis: « Et quia collegium episcopale
nolunt nobiscum habere commune, non sint collegae, si nolunt; tamen
(ut supra diximus) fratres sunt. Frater meus, igitur, Parmenianus »..."

Pius XI ad episcopos Italiae haec scribebat: « Fratres nostri estis
in episcopatu et in apostolatu »...°

Fundamentum huius unionis fidei et caritatis inter episcopos est pat-
ticipatio sacerdotii Christi, Episcopi intimius quam fideles, intimius
quam presbyteri, uniuntur Christo summo sacerdoti.

Signum efficax huius unionis est Fucharistia. Olim recitabantur ad
altare ab episcopo nomina aliorum episcoporum, sicut hodie omnes epi-
scopi nomen pronuntiant Romani Pontificis et Deum adprecantur pro
« fidei catholicae cultoribus », i. e. praesertim episcopis.

Aspectus pastoralis huius collegialitatis est mutuum adjutorium,
quod sibi praestare debent episcopi in munere suo exercendo et in evan-
gelizatione mundi, et de quo multi Patres praeclara dixerunt. Ipsi Summi
Pontifices in pluribus epistolis encyclicis, praesertim Fidei donum, clare
manifestaverunt suam, in hac re, voluntatem. Sed anima huius mutui
adiutorii est caritas qua episcopi per universum mundum dispersi, unum
sunt tum fraterno amore inter se, tum filiali affectu erga successorem
Petri. Sine caritate collegium apostolicum nihil est et nihil potest facere.
Unio caritatis est res eminenter episcopalis, eminenter apostolica.

Ceterum omnes novimus quam efficax testimonium sit unitas mem-
brorum Feclesiae ad attrahendos infideles ad gratiam Christi; sed unitas
membrorum Ecclesize fundatur in unitate episcopali,

Conclusio. Re quidem vera, in textu schematis agitur pluries de ca-
ritate inter episcopos, sed per modum exhortationis. Melius esset si,
breviter saltem, affirmaretur, modo indicativo, quod haec unio carita-
tis, sicut unio in veritate, est res, seu gratia collegialitaiis, postulata a
Christo et nobis data a Spiritu Sancto...” Dixi.

In textu scripto fradito: ' (12 novembris 1923). 2 (Jo. 17, 17). 3 (De
praescriptione haereticorum, n. 32). * (Jo. 17, 11). 5(3 I, 10). 5 (Ad
Polycarpum, 1, 2). 7 (De schismate Donatistarum, lib. T, 4). 8 (Enc. Now
abbiamo bisogno, 29 giugno 1931). ? Aliquas mutationes minoris momenti
proponimus: pag. 24, lin, 24, loco « coryphaeo et capite suo » dicatur: « visibili
capite ». Pag. 25, lin. 1, loco « Petro, ut primo apostolorum et duci collegii » di-
catur: « Petro, ut principi totius collegii apostolorum ». Nempe vocabulem
« primo » est nimis vagum (potest enim indicare primatum honoris tantum) et
vocabulum « duci » non convenit. Pag. 28, lin. 15, deleantur verba: « licet actus
iutisdictionis non sit », quae verba sunt inutilia et aequivoca. Pag. 30, lin. 31,
Ioco « summus sacerdos » dicatur « habens plenitudinem sacerdotii »; nam locu-
tio « sumtnus sacerdos » reservari convenit Christo, Pag. 31, lin. 5, deleantur verba
« et legati »,

{Approbaverunt etiam:] M. Perrin, arch. Carthaginensis; A, Lefévre, arch.
Rabatensis; L. Duval, arch. Algeriensis; B. Lacaste, ep. Oranensis; P. Pinier, ep.
Constantinianus; (. Mercier, ep. Laghouatensis.

6

Exc.mus P. D. THOMAS HOLLAND
Episcopus tit. Etennensis, coad. Portus magni

Venerabiles Fratres,

Episcopi Angliae et Cambriae, guorum nomine loguor, submittere
vellent Patribus ea quae sequuntur tamquam consectarium practicum
nostrae disceptationis de collegialitate® episcoporum.

Fatemur enim quod’ apud nos vpix ' erit satis theoretice proclamare
quod episcopi ratione consecrationis, vocati sunt ad aliguomodo’ susten-
tandam sollicitudinem omnium Ecclesiarum, nisi revera ob oculos om-
nium ponatur visibilis guaedam ® cooperatio omnium episcoporum in
regimine totius’ Ecclesiae. Est enim solemne adagium® apud legisperi-
tos nostros quod ® non sufficit ut fiat iustitia, requiritur ut iustitia oculis
omuitm " fieri appareat.

In re nostra, data hodierna sensitivitate hominum in aetate democra-
tica viventium, non widetur sufficere ™ ut fat gualiscumque cooperatio ™
episcoporum cum ® Summo Pontifice; requiritur ut coram oculis mundi
cooperatio clare videatur fieri.

Ut pars ergo non minima processus, qui vulgo « aggiornamento »
nuncupatur, a nobis commendatur creatio alicuius organi totius episco-
patus, compositi ex episcopis a conferentiis suis episcopalibus nomi-
natis; quod organum integrari oporteret in regimine Ecclesiae ut sit
quasi continuatio spiritus quo imbuitur hoc nostrum Concilium Vati-
canum II.

Bene scimus omnia in constitutione Ecclesiae pendere a voluntate
Christi ..."*. Attamen, ut voluntas Christi melius appareat mundo ho-
dierno, requiritur practica et perspicua demonstratio actionis qua ipse,
qui fundavit Ecclesiam super Petrum et apostolos, indesinenter pergit
docendo, sanctificando et regendo totam Ecclesiam per Petrum et apo-
stolos; quod usque adhuc forsan mundo non adeo videtur.

Hoc ipso tempore Concilii oecumenici totus mundus miratus est
hoc spectaculum, spectaculum — dico — omnium Episcoporum coadu-
natorum ® sub Petro. Vel ® ipsi non credentes commoventur, ut bene
sciunt qui, v. g., ephemerides legunt his diebus.

Ut non semel dictum est in hac aula, Concilium oecumenicum pol-
let suprema auctoritate in universam Ecclesiam. E¢ hic' non tantum
exercetur suprema haec auctoritas, sed ab omnibus evidenter videtur
exerceri.

Si ex sapientibus decretis in hac materia, hoc nostrum Concilium pro-
videre posset ut reapse, etiam post Concilium, Ecclesia videretur guodan:-
modo " gubernari a Pontifice cum collegio episcoporum, validum habere-
tur argumentum de seria nostra voluntate exhibendi Ecclesiam in evan-
gelica sua simplicitate. Dixi.

2 4

In textu scripto tradito: ' deest. collegialitatis, ? deest. non.
* deest. 5 deest. 7 deest. ¢ Ut fertur. * Angliae. 0 deest.
1 sufficit. 2 consultatio. B a ¥ Scimus Ecclesiam esse communio-
nem quae Christi auctoritate sola regitur, Christi vita alitur, Christi gratia iuve-
nescit, 15 Omnes episcopi coadunati. * Etiam. 17 Insuper. B deest.

7

Exc.mus P. D. BERNARDINUS ECHEVERRIA RUIZ
Episcopus Ambatensis

Em.mi Patres, exc.mi Fratres,

Tam in longum et latus circa cap. IT et praesertim de collegio episco-
porum et de relatione episcoporum in collegio, locuti sunt Fratres,' ita
ut hac de re nihil addendum videatur. Licitum tamen nobis sit quam-
dam confirmationem istius collegialitatis ex consequentiis inde pro-
fluentibus breviter loqui.

Verum enim vero, collegialitas episcoporum cum Romano Pontifice,
si quemdam quasi novum aspectum auctoritatis et dignitatis prae se
fert, quod sine dubio exigentiis modernae theologiae valde consonum
est, ex alia parte, onera et quidem gravia quae pro episcopis exinde
resultant, etiam hodiernae humanitatis necessitatibus respondent et cum
indole pastorali istius Concilii melius sese accommodant.

Etenim, ut in schemate pag. 28, a lin. 14 asseritur, episcopus « ut
membrum collegii, pro universa Ecclesia ea sollicitudine ex officio tene-
tur, quae, licet actus iurisdictionis non sit, summopere tamen confert
ad Fcclesiae universalis emolumentum ». Ex quo clare patet, ratione
conceptus collegialitatis, episcopis novam et quidem exigentiis hodier-
nis consentaneam ..." obligationem imponi. Usque nunc episcopus, ra-
tione officii curam pastoralem pro sua dioecesi solummodo exercere te-
nebatur; immo nihil aliud exigebatur nisi ut tam de spiritualibus quam
de materialibus propriae dicecesis sese occupet. Vi tamen collegialitatis,
iam amplius res ita non sunt; episcopus, ut membrum collegii, ratione
officii etiam de aliis dioecesibus curare debet.

Consequentiae practicae exinde promanantes evidentes sunt. Si qui-
dam episcopus maiorem qua propriis necessitatibus sacerdotum abun-
dantiam habeat, ex officio, et non simpliciter quasi ex ...’ gratiosa con-
cessione, proprios sacerdotes illic collocare deberet, ubi necessitates ur-
gentiores sunt, positus de facto in loco apostolorum guorum summum
interesse non erat nuntium evangelicum intra limites cuiusdam iurisdic-
tionis circumscribere, sed universum mundum praedicare, iuxta man-
datum dominicum: « Euntes in mundum universum evangelium prae-
dicate ». Et quod dicimus de spirituali adiutorio, etiam de materiali
dicendum esset; episcopus enim, melius quam philosophus dicere de-
beret: episcopus sum, et nihil Ecclesiae alienum a me puto.

Isto modo, collegialitas, si commune facit munus regendi, etiam
commune facit munus pascendi gregem Christi quod, de cetero, nemo
est qui non videat, talem agendi formam oecumenismo nostri Concilii
valde aptari.

De cetero, talis collegialitas in regendo et in pascendo grege iam
amplius non simplex theoria est; nova ista conscientia multi sunt epi-
scopi qui dioecesibus sive spiritualiter sive materialiter indigentibus ge-
nerose et pastoraliter adiuvant, immo nonnumquam aliqua sacrificia, et
non quidem parva, sibimetipsis imponunt, ut efficaciori modo pro bono
Ecclesiae provideant. Hac de causa, licitum mihi sit, proprio quidem et
multorum aliorum nomine,' hac nactus opportunitate publice et ex imo
corde gratias agere nostris fratribus in episcopatu qui modo tam exem-
plari® generoso et humanissimo in pascendis nostris indigentibus gre-
gibus adiuvant. Dixi.

In textu scripto tradito: ' Patres. * novam. 3 supererogatione et.

* deest. ¥ supernatyrali,

8

Exc.mus P. D. CAESAR ANTONIUS MOSQUERA CORRAL
Archiepiscopus Guayaquilensis

Venerabiles Patres,

Venia Patrum loquor nomine plurium praesulum Reipublicae Aequa-
toris astantium ad hoc Sacrum Concilium Vaticanum IT.

Et sat breviter, ne optimas rationes usque nunc a nonnullis Patri-
bus expositas circa necessitatem reponendi diaconatum uti institutionem
permanentem, iterum absque ulla ratione audiantur.

Nemo est qui non videat quam opportune in schemate affirmetur

necessitas diaconatum in futuro restituendi tamquam proprium ac per-
manentem gradum ecclesiasticae hierarchiae, saltem ubi Ecclesia id po-
stulet ad curam animarum. Rationes pastorales praesertim illud suadent,
illis speciatim in locis ubi vel sacerdotes desunt, ut in missionibus, vel
ubi propter incuriam temporum vocationes ad sacerdotium, proh dolor!,
imminutae sunt.

Toto corde adhaeremus ad vota eorum Patrum conciliarium qui re-
positionem diaconatus proponunt; sed simul praecise propter rationes
pastorales abunde ab em.mo card. Ferdinando Cento, eodemque modo
ab aliis Patribus conciliaribus pulcherrimis ac solidissimis argumentis
expositas, nosttam mentem ...! aperimus hoc sensu ut diaconatus tepo-
natur sed sanctissima lege caelibatus exornatus ac munitus. Dixi.

In textu scripto tradito: ' humiliter.

9

Exc.mus P. D. IOSEPH DRZAZGA
Episcopus iit. Siniandensis, aux. Gnesnensis

Rev.mi Patres,

Loquor nomine episcoporum Polonise. Ad animadversiones; quae
relate ad propositionem de restauratione diaconatus tamquam perma-
nentis gradus hierarchici iam dictae sunt, videntur nobis quaedam adhuc
addenda, maxime sub aspectu consequentiarum, quae per huiusmodi
restaurationem in tota Ecclesia et specialiter in aliquibus eius regionibus
sequerentur.

1. Verum est, quod vocationes sacerdotales et religiosae ultimis
annis, in multis regionibus, diminuuntur. Unde unusquisque sacerdos
nunc officiis et laboribus ultra suas vires oneratur. Iuste ergo quaeritur,
quomodo numerus bonorum sacerdotum augeri possit. Certum videtur,
quod opportunum esset invenire viros, qui ex professo sacerdotes adiu-
vare possint, sive in religiosa instructione, et maxime in pracparatione
puerorum ad sacramentum Poenitentiae, Eucharistisze et Confirmationis,
sive etiam in administratione Baptismi et sacrae Communionis, sive in
visitatione fidelium corpore et spiritu aegrotantium ¢t in aliis huius-
modi.

Utique diaconi permanentes tale subsidium afferre possint. Minime
tamen restauratio diaconatus ut status permanentis necessitatem aug-
menti vocationum sacerdotalium solvit. Diaconi enim non possunt

supplere presbyteros in rebus maioris momenti, ut celebratio Missae
vel administratio sacramenti Poenitentiae, Opportunum ergo esset, ut
hoc Sacrum Concilium in constitutione hierarchica Ecclesiae quaedam
addat verba, quibus sacer ordo presbyteratus maiori splendore fulgeat
et magis attractivus iuvenibus reddatur.

2. Deinde' in praesenti rerum conditione restauratio diaconatus
tamquam status permanentis in multis regionibus impossibilis est non
solum propter enormes difficultates oeconomicas et sociales in eorum
praeparatione et sustentatione, sed insuper propter periculum, ne huius-
modi diaconi in regionibus ubi tota vita oeconomica a beneplacito athei-
starum dependet, instrumentum eorum in oppugnatione Ecclesiae fierent,
quia frequenter cogerentur magis ipsis atheis, quam Deo servire, maxime
si essent uxorati.

Adest etiam periculum, quod huiusmodi diaconi, quibus propter
matrimonium assecutio presbyteratus in Ecclesia impossibilis est, nimia
ambitione ducti faciliter tentationi cederent, ut ad sic dictam ecclesiam
nationalem transirent, in qua sine diflicultate sacerdotium acceperint.

Pariter certum est, quod etiam in multis regionibus, propter resti-
tutionem diaconatus, ut status permanentis, lege caelibatus non ligati
numerus vocationum sacerdotalium potius diminueretur quam augeretur
et ita diaconatus magis in detrimentum, quam in commodum Ecclesiae
evaderet.

3. Ideo magis opportunum videtur secundum intentionem felicis
memoriae Papae Pii XII instituta saecularia introducere, quae sacer-
dotibus in muneribus pastoralibus rite adimplendis subsidio sint. Huius-
modi viri et mulieres, licet sacro ordine non ornati, ab Ecclesia missi,
« quaecumque sunt vera, ... quaecumque iusta, quaecumque sancta » ...
promovere possint et suam collaborationem cum sacerdotibus ad opus
sanctificationis et evangelizationis in humilitate cordis afferent. Instau-
ratio huiusmedi institutorum saecularium traditioni apostolicae omnino
conformis esset, ut patet ex his, quae S. Paulus de vocatione viduarum
scripsit...’

Conclusio. Etiamsi restrictiones supra enucleatae videntur nobis ve-
rae et reales ..., nihilominus propter speciales conditiones pastorales in
aliquibus regionibus vigentes, propositio de restauratione diaconatus ad-
mitti possit, facta tamen in textu sequenti modificatione: loco verbi
« Ecclesia » in versu 37, pag. 26, ponatur « conferentia episcoporum,
consensu Sanctae Sedis obtento ». Consequenter textus a versu 36,
pag. 26, sonaret: « Immo diaconatus in futuro tamquam proprius ac
permanens gradus hierarchiae exerceri poterit, ubi conferentia episco-
porum, consensu Sanctae Sedis obtento, id pro necessitate curae anima-

40

rum in suo territorio expedire censuerit » (finis citationis). Linn. vero 39
ad 41 omittendae sunt. Dixi. Gratias!

In textu scripto tradito: ' deest, L (Philip. 4, 9). 3 His breviter
expositis, liceat etiam in memoriam revocare verba nominati Papae Pii XII, a. 1957
in allocutione de apostolatu laicorum prolata: « Scimus — en vetba Papae —

quosdam de restauratione diaconatus tanquam functionis ecclesiasticae, a sacer-
dotio independentis cogitare. Idea tamen haec, saltem hodie, nondum matura
est » (AAS, 1957, p. 925). " et verba piae memoriae Papae Pii XII suam
actualitatem non amisisse.

Moderator: Nunc exc.mus secretarius generalis leget aliam emenda-
tionem de sacra Liturgia et deinde, transitum faciendo ad cap. III de
schemate de Ecclesia, leget nomina Patrum qui petierunt verbum facere.

Secretarius generalis: Emendatio septima; ad art. 61: pag. 182, post
lin. 4 (cf. pag. 23, n. 76, partem alteram, huius fasciculi) ... [¢f. pag. 549].

Nunc fit transitus ad disceptationem circa cap. III schematis de Ec-
clesia, nempe de populo Dei et praesertim de laicis.

Verbum petierunt em.mi ac rev.mi DD. cardd. Ernestus Ruffini,
arch. Panormitanus in Italia, Ferdinandus Cento, Ioseph Bueno y Mon-
real, arch. Hispalensis in Hispania, Antonius Bacci; exc.mi DD. Ioseph
D’Avack, arch. Camerinensis in Italia, Ludovicus Rastouil, ep. Lemo-
vicensis in Gallia, Stanislaus Lokuang, ep. Tainanensis in Sinis, Fran-
ciscus Hengsbach, ep. Essendiensis in Germania, Ioannes Wright, ep.
Pittsburgensis in Statibus Foederatis Americae Septemtrionalis, Petrus
Fiordelli, ep. Pratensis in Italia, Marcellus Dubois, arch. Bisuntinus in
Gallia, Candidus Padin, ep. tit. Tremithusius in Brasilia, Toseph Marcus
Gopu, arch. Hyderabaden. in India, Leo Elchinger, ep. coad. Argenti-
nensis in Gallia, Philippus Hannan, ep. aux. Vashingtonensis in Stati-
bus Foederatis Americae Septemtrionalis, Aloisius Civardi, ep. tit. The-
spiensis in Italia, Marius Castellano, arch. Senensis in Italia, Aloisius
Mathias, arch. Madrapolitanus in Tndia, Hetbertus Bednorz, ep. aux. Ka-
tovicensis in Polonia, Henricus Compagnone, ep. Anagninus in Italia,
Fridericus Melendro, arch., Nganchimensis in Sinis, Villelmus Philbin,
ep. Dunensis in Hibernia, Paulus Sani, ep. Denpasarensis in Indonesia,
Laurentius Picachy, ep. Iamshedpurensis in India, Godefridus Dayez,
praeses congregationis benedictinae in Belgio.



CONGREGATIO GENERALIS XLIX 627

10
Emmus P. D. ERNESTUS carp. RUFFINI

Archiepiscopus Panormitanus

Venerabiles Patres conciltares,

Laicorum, qui in Christum baptismate inserti sunt, et per sacra-
mentum confirmationis in Christi exercitum cooptati sunt, et pane An-
gelorum seu Sanctissima FHucharistia, in dies roborantur, munus ac
officium esse cooperandi ut regnum Dei magis magisque propagetur et
contra hostes defendatur, nemo dubitare potest; immo hodie, plus quam
temporibus anteactis, sacra hierarchia laicorum fidelium auxilio indiget
omnino, ut ministerium svum in animarum salutem, quam divinus
Redemptor pro omnibus meruit, large efficaciterque, ut oportet, expleat.

Propterea finis, quem huius tertii capitis redactores sibi proposue-
runt ac prosecuti sunt, summopere laudandus est.

Liceat tamen mihi aliquas emendationes sapienti iudicio vestro sub-
icere, unum cupiens ut sermo de re tanti momenti sit accuratus idem-
que, quantum fleri potest, perfectus.

1. Pluries in schemate, ubi agitur de laicis (fidelibus sane!), adhi-
betur nomen missio vel verbum mzifti: e. g. in pag. 3, lin. 3 legimus:
« missionem totius populi Dei ». Apertius in linn. 5-8: « Populus
Dei ... ab eo (scil.: a Divino Redemptore) etiam ut instrumentum redemp-
tionis sumitur et ad universum mundum mittitur ». Deinde in pag. 6,
linn. 33 s.: « Fideles pro parte sua missionem totius populi christiani
in mundo exercent ». Similiter in pag. 11, linn. 16s.: « Sacrosancta
Synodus ... omnes utriusque sexus fideles amanter et instanter hortatur,
ut collatis viribus cum hierarchia divinitus instituta, sub Christo capite
eiusque Spiritu veritatis et amoris animati, missionens suam apostolican:
ad gloriam Dei Patris per Filium in Spiritu Sancto indesinenter ex-
pleant ».

Elocutiones istae mihi non placent, quia fere idem valent ac prae-
ceptum a Christo datum apostolis, quod invenitur scriptum in Evan-
gelio secundum Matthaeum ...": « Euntes docete omnes gentes »; et in
Evangelio secandum Marcum ..”: « Euntes in mundum universum
praedicate Evangelium omni creaturae ». Nedum talis laicorum missio
agnosci posset, quia populus Dei dicitur mitti ad universum mundum, et
quidem directe a Divino Redempiore et non per sacram hierarchiam,
cum qua — quasi ex aequo — tantum teneatur vires in unum confetre,

2, Ttem iura quae christifidelibus adiudicantur prudentiam et ipsam
veritatem egredi mihi videntur,

Etenim legimus pag. 6, linn. 33s.: « Christifideles pro parte sua
missionem totius populi christiani in mundo exercent, etiam per actionem
religiocsam »; quin adiungatur in missione exercenda laicos subiectos
esse praepositis hierarchicis, maxime si agatur de actione religiosa.
Porro in pag. 9, linn. 8 s.: « Omnes fideles ius habent, ut pro suis vi-
ribus opus salutare Ecclesiae etiam operose suo modo participent »;
pag. 10, linn. 27-29: « Laici pro scientia, competentia in rebus, et aucto-
ritate qua pollent facultatem habent (proinde ius), immo aliquando offi-
cium, suam sententiam declarandi, de iis quae ad Ecclesiae vel commu-
nitatis bonum pertinent ».

Si haec omnia certis finibus terminisque non circumscribantur, ti-
mendum est ne episcopi — et sub episcopis parochi — in ministerio suo
pastorali non parum impediri possint; nam quamvis sacra Synodus
exhortetur laicos fideles, in universum, ut oboediant praepositis, tamen
cum praepositi populo inservire debeant, eisdem non semper facile
esset laicorum opinioni vel actioni repugnare, si alterutram, nimirum
opinionem vel actionem, laici iure fulcirent quo pollere dicuntur.

3. Pag. 6, linn. 21-24, legimus: « Fideles autem sicut ex digna-
tione divina fratrem habent Christum, qui cum sit Dominus omnium, ve-
nit tamen non ministrari sed ministrare, ita etiam fratres habent eos qui,
in sacro ministerio positi, etc. ». In schemate constitutionis dogmaticae
de Ecclesia munus episcoporum satis superque appellatur ac definitur
« servitium », quod quidem non infitior etsi nomine « servitii » fratres
separati haud raro abutantur, omnia in Fcclesia ad servitium reducen-
tes. Etenim Ecclesiae pastores ovibus suis omnibus praesto semper esse
debent et animarum bono assidue consulere tenentur; sed cavendum est
ne officium praepositorum proprium — quod est iustis opportunisque
normis ac praeceptis subditos fortiter suaviterque ad salutem aeternam
dirigere — imminuatur. Credimus esse de fide divina catholica Chri-
stum intituisse Ecclesiam in societatem perfectam; in qua auctoritas
praecipiens praepositorum non est minus necessaria quam oboedientia
eorum qui sunt subiecti. Proinde si verum est quod legimus in pag. 5,
lin. 21: nullam in Ecclesia haberi inaequalitatem, spectata natione, con-
dicione sociali, sexu, cum omnes unum sint in Christo Tesu; non recte
~— in pag. 6, a linn. 15-17 — asseritur in Ecclesia inter pastores et
christifideles veram vigere aequalitatem, guoad dignitatem et actionem,
cum pastores, saltem ratione muneris, certo digniores sint superioresque
fidelibus.

4. Pag. 8, linn. 13-23: Quae ibi scripta inveniuntur aut non sunt

vera aut ea non intellego. Quid est — quaeso — iste supernaturalis sen-
sus fidei universi populi christiani, quo omnes docentur infallibiliter a
Deo ...°, sensus fidei — inquam — a Spiritu veritatis excitatus, verbo
Dei scripto et tradito sub eius assistentia irhaerens, quem magisterium
ducit (solummodo) et sustentat?

Infallibilitas dupliciter accipi potest: active et passive; infallibilitas
activa residet in Ecclesia docente seu in magisterio authentico et vivo,
quod unice pertinet ad Romanum Pontificem et ad episcopos sub Ro-
mano Pontifice et una cum illo, doctrinam divinitus revelatam propo-
nentes ac definientes; infallibilitas autem passiva, seu in credendo, stat
in Ecclesia discente, quae doctrinam revelatam a magisterio authentico
et vivo submisse accipit. Haec altera infallibilitas, secundum doctrinam
catholicam, oritur, tamquam effectus a causa, ab infallibilitate activa,
cuius finis est, ut affirmatur in schemate Concilii OQecumenici Vaticani I,
« fidelium societatis in doctrina fidei et morum intemerata veritas ».
Ttaque sensus fidelium magni faciendus est — et re in definitionibus
dogmaticis magni fit — non quia in fidelibus a Deo directe efficiatur
vel a Spiritu Sancto excitetur, sed quia talis sensus doctrinam, a magi-
sterio infallibili Ecclesiae fidelibus per saecula traditam et peculiari Dei
providentia immunem ab errote servatam, patefacit,

5. Charismata in hoc quoque cap. ITT magnum occupant locum.

In introductione, pag. 6, sub n. 22, lin. 11, laudantur verba S. Pauli
ad Ephesios ...", quibus apostolus aliquot charismata recenset; eadem
apostolica verba memorantur in pag. 7, lin. 1. De charismatibus fit etiam
sermo in pag. 8 inde a lin. 24 usque ad lin. 36; et hic mihi liceat parum-
per insistere. Ibi legimus: « Spiritus dat fidelibus vatia dona et munera
ad servitium seu “ diakoniam”»...; quae charismata sive clarissima sive
etiam simpliciora et latius diffusa, cum’ sint necessitatibus Ecclesiae
apprime accommodata et proficua, cum gratiarum actione ac consolatione
accipienda sunt etc. ... ». Inde plane colligitur haec sententia: haberi
aetate quoque nostra plures fideles maltis donis charismatibus donatos;
quod historiae et usui quotidiano aperte contradicit, Charismata enim,
quorum frequens mentio fit in scriptis apostolicis, copiosa erant initio
Ecclesiae; sed postea paullatim ita decreverunt ut fere cessaverint.

Velitis audire praeclarissimum Fcclesiae Pattem S. Ioannem Chry-
sostomum, qui in commentario Actuum Apostolorum haec profert:
« Optimus agricola in novellam arborem ... dum adhuc tenera est, mul-
tam curam impendit, undique illam circumvallat, et lapidibus ac spinis
munit, ne a ventis evellatur, ne a pecoribus labefactetur, neve alio #odo °
laedatur; postquam autem radices egisse, et in sublime crevisse illam
viderit, tum amovet munimenta: sufficit enim sibi ipsi arbor ad iniutias

tales repellendas. Ita quoque in fide accidit. Quando nuper erat plan-
tata, quando tenera erat, quando nuper in humanis animis erat fundata,
omni ex parte multa in eam cura impendebatur: postquam autem coaluit,
et radices egit, et in sublimitatem ascendit, Christus munimenta remo-
vit et tutamina sustulit. Propterea initio quidem etiam indignis da-
bantur charismata, quoniam hoc auxilio, fidei fovendae causa, indige-
bat antiquitas: nunc autem neque dignis conceduntur; fidei quippe ro-
bur et firmitas hoc subsidio non egent »...”

Eadem, fere iisdem verbis, inveniuntur apud S. Gregorium Magnum
in Homilia quam habuit ad populum in Basilica B. Petri in Ascensione
Domini ut explicaret lectionem Evangelii secundum Marcum cap. XVI,
a versiculo 14 ad 20...°

Ergo nec stabiliter nec firmiter, pro Ecclesiae atque apostolatus in-
cremento confidere possumus laicis charismaticis, quia charismata — con-
tra opinionem plurium fratrum separatorum qui de servitio charisma-
ticorum in Ecclesia libenter loquuntur — hodie rarissima sint et prot-
sus singularia.

6. Pag. 9, linn. 16-18: « Quod si quidam eorum (laicorum), defi-
cientibus sacris ministris, vel iisdem in regimine persecutionis impeditis,
officia sacra pro facultate supplent etc. ... ». Expediret, ut opinor, ex-

plicate guae officia sacra laicis — equidem ex Actione catholica vel ex
piis Institutis diligenter selectis — concredi possint exercenda; sic for-
san — maxime si hi laici ordinibus minoribus ornentur — evanesce-

ret quaevis diaconorum stabilium necessitas, et via penitus praeclude-
retur diaconis uxoratis, Procul dubio nunquam laicis, etiam optimis,
esset facultas conficiendi Eucharistiam vel absolvendi a peccatis, quam
facultatem progredientibus aetatibus, concedi posse probabiliter asseve-
rat peritus huius Concilii 7z volumine’ recenter typis edito, cum appro-
batione ecclesiastica...”

7. Nunc venio ad testimonia biblica, quae in cap. ITI schematis, si-
cut in capitibus praecedentibus, non afferuntur accurate, ut oporteret.

Verba S. Pauli ad Ephesios ...", quae tum pag. 5..” tum pag. 7..."
proferuntur, cum quaestione de qua utrobique tractatur — ut supra
innui — minime concinunt,

In pag. 8, linn. 13 s.: Cur adhortatio epistolae ad Hebraeos (cap. 13,
vers. 15) non affertur integra? In schemate scriptum invenimus: « Ec-
clesia tota, quae Deo offert fructum labiorum confitentium nomini eius ».
Cui enuntiatio — loco laudato — praeponuntur verba « per ipsum »,
scil. per Tesum; ita ut dicendum sit: « Ecclesia tota quae Deo per lesum
offert fructum labiorum confitentium nomini eius ».

Pag. 8, lin. 17: « Hic sensus fidei, quo omnes sunt docibiles

Dei etc. ». Quae verba, ex Evangelio secundum Ioannem ..."* excerpta,
cum contexta oratione non congruunt; nam loannes — loco laudato —
mentionem inicit de vaticiniis Isaiae ..."" et Teremiae ..."*; qui prophetae,
regnum messianum describentes, asserunt fore ut omnes homines doceri
possint a Deo; si qui vero a Deo doceri nolint eo ipso a tegno messia-
nico excluduntur.

Eadem pag. 8, lin. 35: « ... monente Apostolo: “ Omnia autem ho-
neste et secundum ordinem fiant ”..." ». Sed ibi S. Paulus plura prae-
cepta (quae ad rem nostram non pertinent} in memotiam fideliom Corin-
thiorum revocare sane vult, quae antea eis tradiderat, nempe: de coeti-
bus sacris, de mulietum habitu, de decore in agapis servando, de usu
chatismatum quae, tunc temporis, perturbationibus frequentes ansas
pracbebant.

Pag. 10, lin. 35: « Pastores vero, sua facientes verba Scripturae:
“ Probate spiritus si ex Deo sint ” ..." etc. ». Hoc testimonium biblicum
non omnino concordat cum argumento de quo agitur in schemate. Nam
S. Toannes monitione illa 7d *® tantum vult, ut discernatur spiritus Dei,
qui confitetur Iesum Christum in carne venisse — et est spiritus veri-
tatis — ab omni spiritu mendaci, qui solvit Jesum — seu negat Iesum
esse Verbum Incarnatum.

Pag. 11, linn. 1-4: Non apte christifidelibus inculeatur oboedientia
verbis quibus S. Paulus, scribens ad Ephesios (cap. 6, vers. 5-6) cohor-
tatur servos ut dominis carnalibus pareant cum timore et tremore,
Longe melius esset repetere quae habentur in epistola ad Hebraeos, in-
tegrando versiculum memoratum in schemate: « Oboedite praepositis
vestris et subiacete cis. Ipsi enim pervigilant quasi rationem pro anima-
bus vestris reddituri etc. ... ». Deinde optime subici potest commendatio
ut laici fideles pro praepositis suis, debitam meritamque gratiam eis re-
ferentes, fervidas preces ad Deum fundant.

8. Demum nonnulla propono cotrigenda ne in schemate accuratio
sermonis et perspicuitas desint, quibus necesse est constitutio dogma-
tica exornetur.

Pag. 6, lin. 13: « omnes tamen ad eamdem vocantur sanctitatem »:
rectior fieret sententia si locutio ad eamdem omitteretur; omnes quidem
ad sanctitatem vocantur, sed sanctitas non est eadem pro omnibus, quia
gradus diversos complectitur,

Linn. 31-33: « Sacrosancta Synodus nomine laicorum intendit fide-
les, qui baptismate in populum Dei cooptati in communi christifidelium
statu Deo serviunt ». Ni fallor laici de quibus fit sermo, non bene defi-
niuntur, quia non sufficit eis baptismus; nec satis perspicuum est ser-

vitium quod ipsi Deo exhibent in communi christifidelium statu. Idem
enim affirmari posset — aliquo modo — ectiam de fratribus acatholicis.

Pag. 8, linn. 15.: « Parentes, quasi munus episcopale, ut ait Augu-
stinus, exercent », Verum S. Augustinus in testimonio allato utitur no-
mine « episcopi » sensum eius etymologicum respiciens; nam verbum
graecum émoxonéw significat superintendo vel vigilo supra; sed munus
episcoporum multo ampliora comprehendit, etiam ex doctrina S. Au-
gustini.

Lin. 14: « Ecclesia tota... et in credendo indefectibilis est ». Inde-
fectibilitas non est infallibilitas: haec pertinet ad veritatem, illa (« inde-
fectibilitas ») ad perpetuitatem. Propterea dicendum esse existimo non
« indefectibilis in credendo », sed « in credendo infallibilis ».

Pag. 10, linn. 23 s.: « Christifideles omnes, laicis non exceptis »;
profecto in christifidelium numero sunt etiam laici, immo majorem
partem constituunt.

Deinde, linn. 39 s.: « ... in praepositis suis, in illis praesertim, quo-
rum auctoritas nomine Christi exercetur ». Ad quosnam — quaeso —
ex praepositis, refertur illud praesertim? Nonne praepositi omnes aucto-
ritatem nomine Christi exercent?

Satis! Venerabiles Patres, aperui vobis quae sentio; si quid imperite
vel audacter dixi, precor ut mihi veniam concedatis.

In textu scripto tradito: ' (28, 19). 2 (16, 15). 3 (haec est significa-

tio locutionis « docibiles Dei » graece SiSaxtol ®eol.} 4 (4, 11.16). 5 nunc.
¢ quodam incommodo. 7 (8. Ioannes Chrysostomus, In Iuscript. Actorum Ap.,
2, 2: MG 51, col. 79). ¥ (S. Gregorius M., In Evang. Howmil. 29, 4: ML 76,
col. 1215). Y deest. © (sac. Hans Kiing, Strukturen der Kirche, Herder

1962, pp. 194-195; cf. Charles H. Henkey, in Theological Studies, 1963, p. 493).
(4, 11-16). 2 lin. 11, B lin. 1. ™ (6, 45). 5 (54, 13). 6 (31,
33). 7 (1 Cor. 14, 4). B (1 Io. 4, 1). ¥ deest.

Moderator: Legatur nunc alia, et quidem ultima pro ista suffraga-
tione hodierna, emendatio de schemate de sacra Liturgia.

Secretarius generalis: Emendatio octava: pag. 182, lin. 22, post
verba: «in initio ritus », addatur ... (consulatis pag. 24, n. 78 partis
alterius huius fasciculi) ... [cf. pag. ].

11
Emmus P. D. FERDINANDUS carp. CENTO

Venerabiles Fratres, humanissimi Qbservatores et Auditores,

Commissio conciliaris de apostolatu laicorum, cuius praeses sum,
grato animo recipit a commissione theologica quae continentur in sche-
mate constitutionis dogmaticae de Ecclesia, parte 11, cap. III, sub titulo
de populo Dei et speciatim de laicis, quae se offerunt quasi principium
et fundamentum nostri schematis de apostolatu laicorum.

Plena insuper satisfactione edocemur,' ex nota quae habetur in
pag. 6, materiam citati cap. III, sic proponente em.mo card. Suenens,
divisum iri in duobus distinctis capitibus, unum scil. de populo Dei,
alterum de laicis in genere, quod evidentes rationes iure exigebant.

Prae oculis etiam habuimus emendationes a Concilii Patribus iam
scripto exhibitas, super secundam partem schematis, de qua in praesenti
disceptamus, (et animadversiones em.mi Ruffini verbo prolatas®) cuius
pondus rite existimavimus ez aestimabimus® et circa quas Sacrosanctum
Concilium suam proferet sententiam.

Multa quae in secunda hac parte schematis continentur pretiosa do-
cumenta sunt, digha prorsus ut sive sacerdotes sive laici ea meditentur
et de ipsis spiritualiter nutriantur, v. g. quae ad coniuges diriguntur,
quasi episcopalem vicem agant in suis domibus, et praesertim quae di-
cuntur de sacerdotio universali fidelium.*

Reor tamen, humili meo iudicio, ampliorem certam extensionem
merere tractatum de fundamentis dogmaticis circa statum laicorum ...}
et eotum apostolatum, istum considerando, e. g., in functionem sive
oeconomiae generalis Providentiae, sive divinae Paternitatis, sive sal-
vificac missionis Christi, demonstrando tamen® quemdam apostolicam
afflatum post receptionem’ baptismatis, et specialiter® Confirmationis,
unum facere cum professione fidei christianae, quando fides haec non

supetficiem tantum, sed totam funditus animam permeet et penetret.
Dixi. |

! nostra commissio edocetur. 2 deest. 1 deest.

5 in Ecclesia. ¢ tandem. 7 ipsa vi.

In textu scripto tradito:
analogice certo, christifidelium.
8 praesertim.

4

Em.mus P. D. IOSEPH M. carp. BUENO Y MONREAL

Archiepiscopus Hispalensis

Venerabiles Fratres,

Plura quidem placent in hoc capite; quaedam vero adhuc petficienda
videntur.

Placet imprimis quod prima vice ratio habeatur in solemni Ecclesiae
declaratione illius motus, faciem Ecclesiae veluti renovantis quo di-
gnitas et actuosa praesentia christifidelium, quos laicos vocamus, in Ec-
clesize vita extollitur. Equidem huic motui viam pararunt non pauca
et praeclara pontificia documenta, necnon viri docti qui de theologia sic
dicta laicatus plura et pulcherrima recentissimis temporibus scripserunt,
in guo ' etiam insigni merito et laudi Actionis Catholicae multum?® ver-
tendum est.

Adhuc tamen apud non paucos exstat laicorum aestimatio veluti Ec-
clesiae membra passiva, seu mere receptiva, quibus tantum onus incun-
bit oboediendi, tacendi et largitiones praestandi. Fortasse nimis servi-
liter et ad litteram nonnulli premunt metaphoram orientalem poesim
redolentem de « grege ovium ». Et nimis frequenter, quando de Eccle-
sia loquuntur aut de statu ecclesiastico, intelligunt tantum hierarchiam
aut statum clericalem.

Providentissimus vero Deus iam Ecclesiam suam nostro tempore
illustravit nova illa veluti epiphania, qua omnes lactamur et gloriamur,
quum christifideles in dies ecclesialem conscientiam adepti se sentiunt
Christo vitali modo incorporatos, missionis salvatricis Ecclesiae solida-
rios atque propriis et praestantissimis muneribus in mundi consecratio-
nem et regnum Dei aedificandum cumulatos. Ita Sponsa Christi, iuven-
tute semper florens, de thesauro suo nova proferens et vetera hodierni
mundi necessitatibus apta remedia praefert. Et siquidem extensive ad
omnes mundi plagas crescit, non minus intensive seu ad intra semetip-
sam quotidie nova perfectione coagmentat. Valde ergo praesens caput
laudem bene meretur et ab eo optimum pastorale bonun exspectandum.’

Nonnulla tamen mihi obsetvanda occurrunt:

1. De ipsa inscriptione de populo Dei. Aliqualis miratio exsurgit,
eo quod, licet non novus, tamen minus usitatus, de quo solum in theolo-
gia recenti actum est, nec, ut aestimo, fundamenta theologica huius
notionis Ecclesiae attributae adhuc plene elaborata sunt. Certe, in cap. I

huius schematis, zer saltem: Ecclesia exhibetur ut populus Dei,' a Christo
coadunatus de unitate Patris et Filii et Spiritus Sancti,® antiquo populo
electo succedens,” et ab eo tamquam a typo praeparaius, ewmque per-
ficiens;' sed praecipue, in eo schemate, ob oculos consideratur notio
Corporis Mystici, qua Ecclesia concipitur tamquam continuatio ipsius
Christi. Dixerim quod notio Corporis mystici potius attendit ad intimam
naturam vitae supernaturalis Ecclesiae, notio vero populi Dei ad exter-
nam manifestationem socialem ipsius Corporis mystici, quod foris, #¢
signum,’ apparet tamquam populus seu plebs hierarchice ordinata, iuxta
easdem causas quae cuilibet societati locum dant: efficientem nempe,
quae Christus est; materialem, quae est multitudo hominum gui cum
Christo iunguntur vinculis fidei, sacramentis et communionis,” forma-
lem, quae est coniunctio stabilis, supra Petrum ceterosque apostolos;"
finalem vero, quae est bonum commune communibus mediis assequen-
dum, sanctificationem nempe et salutem in Christo* Qui populus eate-
nus est FEcclesia quatenus ut Corpus Christi mysticum exsistit.

Fortasse ergo abs re non esset quaedam presse indicare, scopo pasto-
rali,” de his notis populi Dei seu societatis Ecclesiae, praesertim eius
universalitatens: nacta est enim ex Christi voluntate omnem hominem
venientem in hunc mundum comprehendere, ideoque omnes, quantum-
vis alieni, absentes, diversae stirpis, conditionis etc., a Christo et ab Ec-
clesia peramanter invitantur sese aggregare ad hunc populum. Uwitatem
in caritate Christi et Spiritu Sancto ™ fundatam, quae fortior est qualibet
alia ratione vel motivo quo homines sese disiunctos sentire possint; et
qua quaelibet divisio, ut puta nationis,” classis socialis, factionis politi-
cae etc., superari debet. Servitium promotionis salutis, simpliciter dictae,
quae est salus aeterna, in regno Dei fruenda, et sanctificatio totius vitae
in hoc mundo in tustitia et sanctitate veritatis, honestate et pace inter
omnes sive individuos sive nationes. Ex quo apparet quantum populus
Dei conferat ad ipsum bonum civitatis terrenae.

2. Placet etiam, et gratias agimus commissioni de laboribus Conci-
lii coordinandis de notula illa ad calcem prioris pagellae huius fasciculi,
iuxta quam hoc cap. 11l dividitur in duas partes, quarum prima de
populo Dei in genere, altera vero de laicis in specie. Non est cur plura ar-
gumenta indigitemus ad hanc optimam dispositionem laudandam. In po-
pulo Dei omnes, sive de hierarchia sint vel minus,” feliciter adnumera-
mur et prima atque fundamentali dignitate qua baptizati Christo incor-
poramur aequales sumus. Deinde attendenda erit diversitas munerum
seu servitiorum in bonum totius Corporis, qua diversi gradus hierar-
chiae et communis gradus laicorum inserviunt in aedificationem Corpo-
ris Christi, seclusa qualibet specie dominii aut dominationis.



636 ACTA CONC. VATICANI II — PERIODUS II

Adhaereo distributioni materiae propositae ab em.mo Suenens in
fasciculo « emendationum ». Fortasse paragraphus de membrorum in
Ecclesia Christi aequalitate et inaequalitate, aptiorem inveniret locum
in fine cap. II de populo Dei et viam aperiret cap. IIT de hierarchia.

3. Verba « populus Dei » diversa significatione aliquando in sche-
mate " adhibentur; alibi totam Ecclesiam, alibi vero tantum laicos signi-
ficant; quod vitandum est.

Particulares citationes circa pagellam, lineam, eic., secretariae
tradam."”

4, Delere etiam oportet verba passim interiecta quibus laici specia-
tim notantur quando agitur de populo Dei...”

5. In novo capite de populo Dei vitetur quaelibet contrapositio hie-
rarchiae ad populum, quum omnes unum constituant populum...”

6. Minus placet descriptio laicorum in qua nota veluti specifica sta-
tuitur in duplici elemento negativo, aliud de institutione divina « neque
ad ordinem hierarchicum », aliud de constitutione mere canonica « ne-
que ad statum religiosum ab Ecclesia sancitum pertinent ». Potius nota
laicorum consistit in suo specifico munere, quod viventes in saeculo
temporalibus deputantur ad mundi consecrationem.

7. Participatio fidelium in muneribus sacerdotali, prophetico et re-
gali Christi, aliquatenus confuso et insufficienti modo exponitur, prowut
mibi videtur® Sacerdotium universale « ut spirituales offerant hostias »
nec rationem theologicam, nec veram realitatem exprimit huius sacer-
dotii, quod velut simplex metaphora sic apparet. Populus Dei novus
Christo Capiti incorporatur per regenerationem baptismi ...”; Christo
inquam qui est unctus Sacerdos in aeternum, de qua unctione fideles
charactere sacramentali suo quoque modo participant. Fideles cum Chri-
sto offerunt Deo sacrificium novae Legis per manus et ministerium sacer-
dotum, qui personam Christi agentes potestatem habent litandi,” et ipsi
etiam cum Christo victima offeruntur. Missa est ergo actus Christi et
totius populi Dei; integra vita fidelium, cum Christo est hostia vivens
Deoque placens.

8 et ultimo. Ex eo gquod * christiani membra sunt Corporis mystici
triplex opus ipsis essentialiter inest: opus testimonii, vita enim Christi
per ipsos mundo manifestatur; opus caritatis, vita enim corporis exigit
a suis membris plenam communicationem bonorum, sive spiritualium
sive materialium, cum omnibus a Christo redemptis;” opus apostolatus,
missio enim divina Ecclesiae ad omnia sua membra extenditur, quae
proinde, secundum propriam functionem et facultates, operam conferre
debent in aedificationem Corporis Christi* Dixi,

In textu seripto tradito: ' Quod. 2 deest. 3 deest. 4 de novo po-
pulo Dei agitur. * coadunato. ¢ succedente. T praeparato eumque pet-
ficiente. ¥ deest, ? deest. 1 deest. 1 deest. 2 deest. 13 deest.
1 deest.  nationalis, stirpis, % deest. 7 deest, B {cf. n, 22,
lin. 4; n. 23, pag. 6, linn, 17, 18, 19, 20). ¥ (n. 22, lin, 4; n. 25, pag. 9,
lin. 30; pag. 10, lin. 15; n. 26, lin. 24 et 39). 2 {cf, n. 24, pag. 7, lin. 13).
2 deest. 2 et unctionem Spiritus Sancti. B deest. % (Ouoniam.
5 deest. % deest.

13

Em.mus P. D. ANTONIUS carp. BACCI

Venerandi Patres conmciliares,

Brevissime loquar, ut semper soleo, et quidem de paragrapho IV,
ubi agitur de sacerdotio universali christifidelium, hoc est laicorum.

Sacerdotium christifidelium vocatur universale. Atque si linguam la-
tinam intellego, adiectivum wniversale significat « quod universa com-
plectitur », « quod universa comprehendit », « quod ad universa spec-
tat ». Sed profecto, ut omnes norunt, sacerdotium christifidelium non
universa complectitur, non universa comprehendit, non ad universa
spectat. Sacerdotium universale ad unum Christum pertinet qui est reap-
se et universaliter sacerdos et victima.

Nos autem, qui ad Ecclesiae hierarchiam pertinemus, sumus admi-
nistri Christi, acterni sacerdotis. Sed notandum est, etiam hoc sensu,
christifideles non esse sacerdotes. Etenim sacerdotium ministeriale du-
plicem potestatem a Christo traditam amplectitur: id est potestatem in
Corpus reale Christi, et potestatem in ipsius Corpus mysticum, Quam
duplicem potestatem simplices christifideles non habent. Ut enim ani-
madvertit S. Thomas (Summa Theol., 111, 63, ad 2) sacramentum bap-
tismatis et cetera sacramenta christianae initiationis nullam omnino po-
testatem conferunt.

Nullo modo igitur dici potest sacerdotium christifidelium esse sacer-
dotium wniversale, quod quidem magnam, hac in re gravissima, ambigui-
tatem generat.

Perperam autem, ut mihi videtur, ad hanc rem illustrandam, illud
affertur S. Petri (Epis¢. I, 2, vers. 4): « Vos autem genus electum, re-
gale sacerdotium, gens sancta, populus acquisitionis etc. ». Hic enim
S. Pettus non laicos tantum, hoc est christifideles, alloquitur, sed ut
ex contextu patet, universum coetum christianorum, quem gentem sanc-

tam et regale sacerdotium idcirco appellat, quatenus coetus christiano-
rum a sacerdotibus spiritualiter regitur (regale enim ' a « regere » deri-
vat), regale sacerdotium® ad offerendas spirituales hostias laudis, ut su-
pra in vers. 5 scribit: « et ipsi tamquam lapides vivi superaedificamini,
domus spiritualis, sacerdotium sanctum, offerre spirituales hostias, ac-
ceptabiles Deo per Iesum Christum ».

Sacerdotium igitur christifidelium, h. e. laicorum, hoc loco vocatur
domus spiritualis et sacerdotium sanctum, quatenus {idem christifideles
per baptismum deputantur ad offerendas Deo hostias laudis et accep-
tabiles Deo. Quapropter hoc tantum peculiari sensu (non autem gene-
rali seu universali sensu) dici possunt sacerdotes; quod quidem sacer-
dotium catechismus Concilii Tridentini (pars II, cap. 7, n. 284) appel-
lat sacerdotium interius, et allatis textibus Sacrae Scripturae, deputatum
dicit ad offerendas spirituales hostias laudis. Non igitur agitur de vero
et proprio sacerdotio, tantoque minus de sacerdotio universali.

Verum tamen est laicos etiam non tantum ad spirituales hostias lau-
dis, per sacramenta quae susceperunt, deputari, sed etiam ex officio
teneri ad sociam et adiutricem operam praestare hierarchiae Ecclesiae
in christianorum apostolatu, secundum illud S. Petri ...": « Unusquisque,
sicut accepit gratiam, in alterutrum illam administrantes, sicut boni di-
spensatores multiformis gratiae Dei ».

Fidelibus igitur etiam honorificum onus et officium incumbunt, omni
ope adlaborandi una cum ecclesiastica hierarchia et sub ea’ ut divinum
salutis mandatum ad universos homines propagetur, nostris praesertim
diebus, quibus sacerdotes pauciores sunt, quam increscentes necessitates
postulant.

Sed hoc propria significatione sacerdotium vocari non potest et tanto
minus, ut dixi, sacerdotium u#iversale. Propono igitur ut hoc adiecti-
vum « universale » ex textu expungatur et in contextu, h. e. in verbis
quae sequuntut, clare et sine ambiguitate dicatur hic agi de sacerdotio
non vero et proprio, sed tantum generica significatione accepto, eo nempe
modo eaque ratione supra expositis,

Haec habui, venerandi Patres conciliares, quae sapientiae vestrae
proponerem.,

In fextu scripto tradito: ' igitur, % deest, * (epist. 1, 4, 10). 4 deest.
Moderator: Publicantur nunc exitus suffragationum hodiernarum

de emendationibus circa schema de sacra Liturgia.

Secretarius generalis:

Emendatio V:

Votantes praesentes , . ., . . . . . . . 2259
Dixerunt placer . . . . . . . . . . . 2219
non placet . . . . . . . . . . 37
Votanulla. . . . . . . . . . . . . 3
Emendatio VI
Praesentes votantes . . . . . . . . . . 2216
Dixerunt placet . . . . . . . . . . . 1964
non placet . . . . .o 247
placet iuxta modum (ergo nullurn) . 1
Votanulla. . . . . . . . . . . . . 4
Emendatio VII:
Praecsentes votantes . . . . . . . . . . 2175
Dixerunt placer . . . . . . . . . . . 2.124
woy placer . . . . . . . . . . 50
Suffragium pullum . . . . . . . . . . 1

Denigue emendatio VIII:

Praecsentes votantes . . . . . . . . . . 2220
Dixerunt placer . . . . . . . . . . . 2.194
non placet . . . .o 24
placet tuxta modum (votum nullum) .o 1
Suffragianulla . . . . . . . . . . . . 1

Ergo omnes quatuor suflragationes, quae lectae sunt, Patribus pla-
cuerunt.

Moderator: Proxima congregatio generalis: crastina die, hora nona.

Em.mus P. D. Eugenius card. TisSERANT: Reponatur Sacrosanc-
tum Evangelium.



